
ՆԵՐԱԾՈՒԹՅՈՒՆ 

 

Թեմայի արդիականություն 

Գեղագիտական դաստիարակությունն աճող սերնդի համակողմանի 

զարգացման մասն է կազմում: 

Արդի մանկավարժությունը մտահոգված է ներդաշնակ զարգացած անհատի 

ձևավորման խնդրով, ինչը, մեր ընկալմամբ, ենթադրում է մարդու գործունեության 

համաչափելիությունը, ներդաշնակությունը բնության, հասարակության հետ: 

Ներդաշնակությունն ընկալելով որպես ձգտում կատարելակերպի ու գեղեցիկի 

նկատմամբ` մանկավարժը պետք է դրանով սնուցի երեխայի հոգին:  

Գեղեցիկի ձևավորումը բոլոր ժամանակներում եղել է սերունդների 

դաստիարակության կարևորագույն բաղադրիչ: Գեղեցիկը ճանաչելու, 

հասկանալու, զգալու, ինչպես նաև գեղագիտական այլ ունակությունների 

նախադրյալները մարդուն տրվում են ժառանգաբար: Բայց դրանց ձևավորվումը և 

զարգացումը հիմնականում իրականացվում է սոցիալական ամենատարբեր 

օղակներում, որոնց մեջ կարևորագույնը, թերևս, հանրակրթությունն է՝ իր 

գեղագիտական դաստիարակության բաղադրիչով: Այս հարցը ներկայումս խիստ 

արդիական է: 

          Այդ պատճառով էլ արվեստով դաստիարակելու սկզբունքը չի կարելի 

տարանջատել հասարակության մարդասիրական ամբողջական ծրագրից, քանի 

որ արվեստն իր մեջ կրում է մարդուն` որպես բնության մի մասնիկ: 

Հասարակության բացասական շատ երևույթներ պայմանավորված են բարոյական 

սկզբունքների, հոգեկերտվածքի բացակայությամբ: Այս ամենը հասարակությանը 

վերադարձնելն այսօրվա ամենաէական խնդիրն է: Ահավասիկ ինչու արդի փուլում 

անհրաժեշտ է հատկապես լուրջ վերաբերվել աճող սերնդի գեղարվեստական 

կրթության և գեղագիտական դաստիարակության խնդրին, զարգացնել գեղեցիկի 

զգացողություն`  դպրոցական բոլոր առարկաներն ուսումնասիրելիս: Այս ամենը 

ենթադրում է դպրոցականների համակարգված գեղարվեստական 

դաստիարակություն, ուսումնադաստիարակչական միջոցառումների ամենօրյա 

կիրառություն: 

Հանրակրթական պետական չափորոշիչը սահմանում է կրթության 

բովանդակությունը, որն էլ ներկայացվում է ուսումնական բնագավառներով, իսկ 

յուրաքանչյուր ուսումնական բնագավառ իր մեջ ներառում է կրթության 

բովանդակության հետևյալ բաղադրիչները. 

1. գիտելիքների համակարգ, 

2. կարողություններ և հմտություններ՝ ճանաչողական-տրամաբանական, 

հաղորդակցական, համագործակցային, ստեղծագործական և ինքնուրույն 

գործունեություն, 

3. արժեքային համակարգ1: 

Կրթության բնագավառի այս բաղադրիչները փոխկապակցված են. գիտելիքի 

հիման վրա պետք է ձևավորվեն և զարգանան որոշակի կարողություններ և 

հմտություններ, պիտի շեշտադրվի և կարևորվի անձի բազմակողմանի և 

ներդաշնակ զարգացումը:  

Ներդաշնակ զարգացման կարևոր հատկանիշներից մեկն էլ գեղագիտական 

հայեցակետի ամրակայումն ու դաստիարակությունն է: Աշխարհը գեղագիտորեն 

ընկալող մարդը իրերը, երևույթները, մարդկային փոխհարաբերությունները 

չափում է գեղեցիկի, վեհի տեսանկյունից:  

Գեղագիտական զարգացում ունեցող մարդը ամենուրեք՝ բնության մեջ, 

արվեստում, աշխատանքում, զանազանում է գեղեցիկը տգեղից, վեհը՝ ստորից: 

Նրա մեջ ձևավորվում է կյանքի տարբեր բնագավառներում գեղագիտական 

արժեքները վեր հանելու և գնահատելու միտումը: Բացի դրանից՝ աշխարհը 

գեղեցիկի դիրքերից չափող մարդը նաև ազգային մշակութային ժառանգության 

կրողը, պահպանողը և սերունդներին փոխանցողն է: Ազգային մշակույթի 

արժեքներով մեծացած անձը աչքի է ընկնում ժամանակակից արվեստի 

դրսևորումների բարձրաճաշակ զգացողությամբ և տեղին գնահատմամբ: 

Սովորողների մոտ գեղագիտական պատկերացումների, ըմբռնումների ու 

ճաշակի ձևավորումը բավականին բարդ մանկավարժական խնդիր է:  

                                                             
1Տե՛ս Հանրակրթական պետական կրթակարգ, միջնակարգ կրթության պետական չափորոշիչ, Եր., 

2004: 

Ուստի հանրակրթական դպրոցի համար կարևորագույն նպատակ է անձի 

համակողմանի և ներդաշնակ զարգացումը, որտեղ առանձնանում և ընդգծվում է 

աշակերտների գեղագիտական դաստիարակությունը: Այն պետք է իրականացնել 

ոչ միայն հումանիտար առարկաների միջոցով, այլ նաև` բնագիտական 

առարկաների ուսուցման գործընթացում: Իրավացի է Կ.Դ. Ուշինսկին, երբ գրում է. 

«Ամեն մի գիտության մեջ քիչ թե շատ կա գեղագիտական տարր, որի հաղորդումն 

աշակերտներին պետք է ի նկատի ունենա դաստիարակը»: 

Գեղագիտական պարզագույն պատկերացումներն ու դատողությունները 

ձևավորվում են նաև կենսաբանության դասերին։  

            Ժամանակակից դպրոցում կրթության բովանդակության և 

դաստիարակության կարևոր նպատակներից է բնության երևույթները, օրենքներն 

ու օրինաչափությունները իմացող, ճանաչողության մեթոդներին տիրապետող և 

գործնականում կիրառող, մարդու և բնության ներդաշնակ հարաբերությունների 

կարևորությունը գիտակցող, գիտական աշխարհայացք ունեցող անձի 

ձևավորումը: Հանրակրթական դպրոցում «Կենսաբանություն» առարկայի 

ուսուցման նպատակն է ապահովել սովորողների կողմից բնության և կենդանի 

օրգանիզմների մասին գիտելիքների, կարողությունների և հմտությունների 

ձեռքբերումը, արժեքային  համակարգի  ձևավորումը,  էկոլոգիական    

գրագիտությամբ և մշակույթով օժտված անձի դաստիարակումը, որը կգիտակցի 

կյանքի՝ որպես Երկիր մոլորակի վրա բարձրագույն արժեքի նշանակությունը և 

կկարողանա բնության ու հասարակության հետ ներդաշնակ հարաբերություններ 

ձևավորել՝ դրսևորելով ինքնագիտակցության բարձր աստիճան և 

պատասխանատվության զգացում: 

Հայաստանի  Հանրապետությունում    արդի սոցիալ տնտեսական                                         

քաղաքական, գիտատեխնիկական զարգացումները նոր խնդիրներ են 

առաջադրում կրթական համակարգի առջև: Այն նպատակաուղղված է մարդկանց 

կողմից մշակութային, հոգևոր ժառանգությանը, գիտելիքները և փորձը խորապես 

յուրացնելուն, պահպանելուն, հարստացնելուն և գալիք սերունդներին ի պահ 

տալուն: 

Այս գործում, իհարկե, մեծ է ուսուցչի դերը: Ստորև ներկայացված մոդելում 

տեսնում ենք ուսուցչին առաջադրվող քայլերի հաջորդականությունը` 

գեղագիտականորեն դաստիարակված անձ ձևավորելու համար: 

 

Բնագետ – ուսուցչի գեղագիտական 

կոմպետենտության մոդել 

 

 

Հետազոտության նպատակը հանրակրթական դպրոցի կենսաբանության 

ուսուցման ընթացքում գեղագիտական դաստիարակության իրականացման 

առանձնահատկությունների բացահայտումն է և արդյունավետ մեթոդների 

առաջադրումը։ 

Հետազոտության նպատակին հասնելու համար առաջադրվել են հետևյալ 

խնդիրները` 

 Ուսումնասիրել գեղագիտական դաստիարակության իրականացման 

գիտական հիմքերը, բացահայտել առանձնահատկությունները։ 

 Ուսումնասիրել գեղագիտական դաստիարակության իրականացման  

առանձնահատկությունները կենսաբանության դասերին։ 

Հետազոտության մեթոդներն են արդի մասնագիտական, մանկավարժական 

գրականության, կրթության վերաբերյալ պետական փաստաթղթերի, 

Գեղագիտական գիտակցություն

Գեղագիտական հարաբերություններ

Գեղագիտականարժեքային համակարգ

Գեղագիտական գործունեություն

Աշակերտների գեղագիտականկրթվածության և
դաստիարակվածությանարդյունքներ

կենսաբանության ծրագրերի, դասագրքերի, դրանց մեթոդական ուղեցույցների 

ուսումնասիրությունն ու վերլուծությունը։ 

Հետազոտության գործնական նշանակությունը 

Հետազոտության ընթացքում ներկայացված մեթոդաբանական հիմնավորումները 

կարող են օգտակար լինել կենսաբանության ուսուցիչների համար: 

Աշխատանքի կառուցվածքը 

Աշխատանքը բաղկացած է ներածությունից, մեկ գլխից, երեք ենթագլխից, 

եզրակացությունից, օգտագործված գրականության ցանկից:  

Գ Լ ՈՒ Խ 1 

ԿԵՆՍԱԲԱՆՈՒԹՅԱՆ ԴԱՍԵՐԻՆ ԱՇԱԿԵՐՏՆԵՐԻ  

ԳԵՂԱԳԻՏԱԿԱՆ ԴԱՍՏԻԱՐԱԿՈՒԹՅՈՒՆԸ ԵՎ ԶԱՐԳԱՑՈՒՄԸ 

 

1.1 ԳԵՂԱԳԻՏԱԿԱՆ ԴԱՍՏԻԱՐԱԿՈՒԹՅԱՆ ԳԻՏԱԿԱՆ ՀԻՄՔԵՐԸ 

 

Գեղագիտական դաստիարակության մեկնաբանման հարցում բացակայում 

է միասնական մոտեցումը, և տարբեր հեղինակների կողմից այն բնորոշվում է 

տարբեր կերպ. որպես իրականության նկատմամբ մարդու գեղագիտական 

հարաբերության ձևավորման նպատակաուղղված գործընթաց, որպես շրջակա 

աշխարհի գեղագիտական ընկալման և գեղեցիկի ստեղծման ունակությունների 

զարգացում, որպես իրականության նկատմամբ մարդու որոշակի գեղագիտական 

հարաբերության ձևավորում, որպես անձի հուզազգացմունքային և արժեքային 

գիտակցության և դրան համապատասխան գործունեության ձևավորման 

գործընթաց և այլն: 

Գեղագիտական դաստիարակությունը բնության և հասարակության 

ճանաչողության միջոցներից մեկն է: Նրա նպատակը գեղագիտական մշակույթի 

ձևավորումն է: Այն հաստատում է իրականության օբյեկտների հետ մարդու 

գեղագիտական հարաբերությունը, ձևավորում է նրա գեղագիտական 

զգացմունքները, ճաշակը, իդեալը, գեղեցիկը գնահատելու կարողությունը, 

ապահովում գեղագիտական ունակությունների, կարողությունների, 

հմտությունների և այլ որակների զարգացումը, ակտիվացնում, ընդլայնում և 

բավարարում է գեղագիտական պահանջմունքները, գեղեցիկը ընկալելու և 

ստեղծագործելու հնարավորությունները: Գեղագիտական դաստիարակությունը 

ներդաշնակ է դարձնում մարդուն, զարգացնում նրա ստեղծագործական 

ունակությունները: 

 Գեղագիտական դաստիարակությունը իրականացնում է երկու հիմնական 

գործառույթ. այն ձևավորում է սովորողի արժեհամակարգի և արժեքային 

կողմնորոշման գեղագիտական բաղադրիչը և զարգացնում նրա գեղագիտական և 



9 
 

ստեղծագործական ներուժը: Այն նաև մարդկային փոխհարաբերությունների 

կարգավորման միջոց է: Մարդը միշտ ձգտում է դեպի գեղեցիկը: Այս տեսակետից 

դաստիարակության գեղագիտական և բարոյական բաղադրիչները մոտենում են 

իրար: 

Այդ կապին դեռևս հինգերորդ դարում անդրադարձել է հայ պատմիչ և 

փիլիսոփա Եզնիկ Կողբացին, ով գտնում է, որ մարդու ստեղծած գեղեցիկը պետք է 

ծառայի բարուն2: Գեղեցիկի և բարու փոխհարաբերությունները և 

համապատասխան արժեքների ձևավորման խնդիրները եղել են բոլոր 

ժամանակների հետազոտողների ուշադրության կենտրոնում:  

Կա տեսակետ, ըստ որի գեղեցիկը ծառայում է որպես բարոյական 

դաստիարակվածության մակարդակ: Գեղագիտական դաստիարակության 

շնորհիվ հնարավոր է դառնում նաև անձի հոգևոր աշխարհի գեղագիտական, 

բարոյական և ինտելեկտուալ բաղադրիչների միջև լիակատար ներդաշնակության 

հաստատումը: 

Գեղագիտական դաստիարակության հարցերը ուսումնասիրվել են 

մանկավարժների, տեսաբանների կողմից: 

Ռուս նկարիչ և մանկավարժ Մ. Բ. Նեմենսկին գտնում է, որ գեղագիտական 

դաստիարակության համակարգը նախ և առաջ պետք է լինի միասնական, 

միավորի բոլոր առարկաները, արտադասարանական պարապմունքները, 

դպրոցականի հասարակական ողջ կյանքը, որտեղ պարապմունքի յուրաքանչյուր 

տեսակ գեղագիտական մշակույթի և անձնավորության ձևավորման գործում ունի 

իր խնդիրը:3 

Ե. Մ. Տորոշիլովան նշում է, որ, հաշվի առնելով երեխաների տարիքային 

առանձնահատկությունները, ժամանակակից մոտեցումները, գեղագիտական 

իդեալների ձևավորման մանկավարժական ուղին և ընթացքը, դեռ վաղ տարիքից 

պետք է ձևավորել կայուն, բովանդակալից իդեալներ՝ գեղեցիկի, հասարակության, 

մարդու, մարդկային փոխհարաբերությունների վերաբերյալ, իրագործել այն նոր ու 

հրապուրիչ ձևերով:  

                                                             
2 Տե՛ս Հովսեփյան Վ. Ա. Գեղագիտական ուսմունքների պատմություն, Եր., 1979, էջ 169: 
3Տե՛ս Գարդներ Հ. Բազմաբնույթմտածողությանէությունը, «ՈսկանԵրևանցի», Եր., 2004, էջ 288։ 

Օ. Կ. Օժերելևան կարծում է, որ գիտելիքների բազմակողմանիությունն ու 

դրանց հարստացումը հիմք են երեխայի հետաքրքրությունների, 

պահանջմունքների և ունակությունների ձևավորման համար, որոնց կրողը 

ներկայանում է որպես գեղագիտորեն ստեղծագործող անհատ: 

Ըստ Տ. Ն. Ֆոկինայի՝ գեղագիտական դաստիարակությունը ներդաշնակ 

զարգացած անձնավորության հիմքն է, ում բնորոշ են գեղագիտական 

գիտակցության ձևավորվածությունը, գեղագիտական պահանջմունքների և 

հետաքրքրությունների առկայությունը, ստեղծագործելու, շրջապատող 

իրականության և արվեստի մեջ գեղեցիկը տեսնելու կարողությունները: 

Գեղագիտական զգացումների խոր ապրումն անխզելիորեն կապված է գե-

ղագիտական դատողություններ կատարելու ունակության հետ, այսինքն՝ 

կարողանալ արվեստի և կյանքի երևույթների վերաբերյալ տալ գեղագիտական 

գնահատական:  

Ի. Դ. Զապորոժեցը գեղարվեստական դաստիարակությունը սահմանում է 

որպես «Երեխաների կյանքի ու գործունեության կազմակերպման միջոց, որը 

խթանում է երեխայի գեղագիտական և գեղարվեստական զգացմունքների 

զարգացումը և ձևավորում կյանքում ու արվեստում գեղեցիկի մասին 

պատկերացումները»:  

Բ. Մ. Նեմենսկին եզրակացնում է. «Անձի գործունեության հաջողությունը 

տարբեր ոլորտներում որոշվում է կարողությունների զարգացման խորությամբ: 

Ահա ինչու անձի բոլոր կարողությունների և ընդունակությունների 

բազմակողմանի զարգացումը գեղագիտական դաստիարակության հիմնական 

խնդիրներից է ու դրա վերջնական նպատակը»:  

Ներկայացվածից և մեր կողմից կատարված դիտարկումներից  հստակ 

երևում է գեղագիտական դաստիարակության էությունը: Գեղագիտական 

դաստիարակությունը երեխայի մեջ պետք է ձևավորի գեղարվեստական ճաշակ, 

կյանքում և արվեստում գեղեցիկը ընկալելու կարողություն: Գեղագիտական 

դաստիարակության շնորհիվ երեխան զարգանում է գեղարվեստի արթուն 

զգացողությամբ և գեղագիտորեն: Սակայն մյուս կողմից երեխայի մեջ դեռ 

ձևավորված չէ առարկաների գեղագիտական մոտեցման գիտակցումը, ու այն 

պայմանավորված է զվարճանալու ձգտմամբ: Հետևաբար առանց արտաքին 

միջամտության և մեծահասակի ուղղորդման երեխայի մեջ կարող են ձևավորվել 

կյանքի արժեքների ու իդեալների վերաբերյալ սխալ պատկերացումներ: 

Միայն նպատակաուղղված մանկավարժական գործունեության ազդեցությունը 

կարող է երեխաներին ընդգրկել տարբեր տեսակի գեղարվեստական 

ստեղծագործական գործունեության մեջ և նպաստել նրանց զգայական ոլորտի 

զարգացմանը, ապահովել գեղագիտական երևույթների խոր ընկալումն ու 

գնահատումը:  

1.2. ԳԵՂԱԳԻՏԱԿԱՆ ԴԱՍՏԻԱՐԱԿՈՒԹՅԱՆ ԽՆԴԻՐՆԵՐԸ 

 

Գեղագիտական դաստիարակությունը դաստիարակողի ու 

դաստիարակվողների համատեղ ջանքերի գործընթացն է՝ դաստիարակվողների 

գեղագիտական ճաշակը ձևավորելու համար: 

Գեղագիտական դաստիարակության խնդիրները բազմազան են ու 

բազմաբնույթ: Դրանց շարքին են դասվում՝ 

ա) սովորողների գեղագիտական ընկալումների ու ըմբռնումների ձևավորումն 

ու դաստիարակումը,  

բ) գեղագիտական մտածողության ձևավորումը,  

գ) գեղագիտական պատկերացումների ձևավորումն ու դաստիարակումը,  

դ) գեղագիտական զգացումների ու գնահատումների դաստիարակումը, 

ե) գեղագիտական ճաշակի դաստիարակումը,  

զ) գեղագիտական ինքնադաստիարակությունը և այլն4: 

Նշված խնդիրների լուծումից է կախված սովորողների գեղագիտական 

դաստիարակության իրագործումը: 

Գեղագիտական դաստիարակությունը հատուկ կազմակերպված 

մանկավարժական գործընթաց է՝ ուղղված երեխայի գեղագիտական զգացումների, 

կյանքում և արվեստում գեղեցիկի վերաբերյալ պատկերացումների ձևավորմանը, 

շրջապատող իրականության հանդեպ գեղագիտական վերաբերմունքի, 

գեղագիտական գնահատականի ձևավորմանը: Ստեղծագործող 

անձնավորությանը բնորոշ է կյանքի ակտիվ դիրքորոշում, գեղեցիկն ընկալելու, 

զգալու և գնահատելու ընդունակություն: Գեղագիտական դաստիարակության 

հիմքում ընկած է հուզազգացմունքային ոլորտի զարգացումը: Գեղագիտական 

դաստիարակությունը նպաստում է աշակերտների հուզական ոլորտի 

զարգացմանը և զգայական փորձի հարստացմանը, ակտիվացնում նրա իմացական 

գործունեությունը և դրդում ստեղծագործության, բացահայտում երեխայի 

ընդունակությունները և ձևավորում անձնային կարևոր հատկություններ:  

                                                             
4 Տե՛ս Ամիրջանյան Յու․ Մանկավարժություն (ուսումնական ձեռնրկ), Երևան, 2005, էջ 368։ 

Գեղագիտական դաստիարակության հիմնական միջոցը երեխայի մշտական 

հաղորդակցումն է արտաքին միջավայրի և կենցաղի գեղագիտական         կողմերի      

հետ: Բարեկիրթ միջավայրը երեխայի գեղագիտական դաստիարակության 

կարևոր պայման է: 

Գեղագիտական դաստիարակությունը կազմում է մարդու ընդհանուր 

զարգացվածության զգալի մասը: Որքան խորն է գեղագիտական ընկալումը, 

այնքան ամուր է մարդ-արվեստ, մարդ-բնություն կապը: Սակայն արդի 

ժամանակներում այն կարծես անուշադրության է մատնվում, հետին պլան է 

մղվում ու գնալով նվազում է:  

Գեղագիտականի յուրահատկության մասին, բազմակողմանի և ներդաշնակ 

զարգացած անհատի ձևավորման մեջ նրա զբաղեցրած տեղի մասին հարցն ունի 

առաջնակարգ նշանակություն գեղագիտական դաստիարակության գիտական 

տեսության մշակման համար:  

 Գեղագիտական դաստիարակության բովանդակությունը, ուղղվածությունը, 

ձևերը պայմանավորվում են մարդկանց կյանքի հասարակական պայմաններով:  

 Գեղագիտական հարաբերությունների բնորոշ գիծ է նաև այն, որ նրանք 

արտահայտվում են ոչ միայն իրերի, մարդկանց և նրանց գործողությունների 

գեղագիտական գնահատականների մեջ, այլև մարմնավորում են մարդու կողմից 

ստեղծված նրա նյութական և հոգևոր պահանջները բավարարելու համար 

անհրաժեշտ իրերում, որոնք հատուկ նախատեսված են գեղագիտական 

կարիքների բավարարման համար: Այդ իրերը ծառայում են որպես մարդկանց 

միջև գեղագիտական հարաբերությունները միջնորդավորող առարկայական ձև: 

 Գեղագիտական դաստիարակության հիմքում ընկած է իրականության, 

բնության, աշխատանքի, մարդու, նրա կենցաղի, վարմունքի, արվեստի 

ստեղծագործությունների և այլնի գեղագիտական ընկալման ընդունակության 

զարգացումը: Գեղագիտական ընկալումը ընդգրկում է երևույթների և 

առարկանների հատկանիշները, հատկությունները նրանց անմիջական 

զգացմունքային ձևով: Այդ պատճառով էլ այն միշտ կրում է հուզական բնույթ և 

միշտ հանդիսանում է զգացողություն: Չնայած գեղագիտական ընկալումը 

ենթադրում է ապրումներ, բայց այն միայն չի կարող սահմանափակվել զգացումով: 

Գեղարվեստական ընկալման մեջ մասնակցում են մարդու բոլոր հոգևոր 

ընդունակությունները` ունակությունը, զգացմունքը, կամքը: Ելնելով դրանից` 

գեղարվեստական ընկալումը կապված է մարդու ամբողջ հոգևոր աշխարհի հետ: 

 Գեղագիտական զգացմունքը ծնվում է ոչ միայն մարդու վրա բնության 

երևույթների և հասարակական կյանքի, արվեստի ստեղծագործությունների 

անմիջական ազդեցությամբ, այլ նաև անմիջականորեն լեզվի միջոցով: 

Գեղագիտական զգացմունքը կրում է կենսունակ, հոգևոր բնույթ: Այն սերտորեն 

կապված է այլ հոգևոր, բարձրագույն զգացմունքների հետ: 

 Գեղագիտական ըմբռնումների և զգացմունքների հիման վրա մարդու մոտ 

ձևավորվում է գեղագիտական ճաշակ: Գեղագիտական ճաշակի 

դաստիարակությունը հանդիսանում է բազմակողմանի ու ներդաշնակ զարգացած 

անհատի ձևավորման գլխավոր ուղիներից մեկը: Գեղագիտական ճաշակը, որպես 

մարդու հոգևոր կյանքի ամենակարևոր կողմին վերաբերող չափազանց պարզ 

երևույթ, համագործակցում է հասարակական կացության և գիտակցության 

զանազան գործոնների հետ: Գեղարվեստական ճաշակի հիմնահարցը բարդ է և 

բազմակողմանի: Նրա լիակատար բացահայտումը և մանրամասն 

ուսումնասիրումը անհնար է առանց սերտ կապի հարակից գիտությունների, նախ 

և առաջ կենսաբանության և հոգեբանության հետ: Մարդու գեղագիտական 

ճաշակը բնածին հատկություն չէ, բարձր մակարդակի ճաշակ յուրաքանչյուր մարդ 

կարող է և պետք է ունենա: Բայց գեղագիտական ճաշակի ձևավորումը կախված է 

առաջին հերթին հենց մարդուց, նրա անձի զարգացումից և պահանջում է նրանից 

մտքի մեծ լարում, լուրջ աշխատանք: 

Գիտելիքներից բացի` սովորողին անհրաժեշտ է տալ նաև դրանք կիրառելու 

իրական կարողություններ ու հմտություններ՝ ընդգրկելով նրան ճանաչողական 

գործունեության մեջ:Այսինքն` ուսուցման արդյունավետությունը չափվում է ոչ 

այնքան աշակերտի յուրացրած գիտելիքներով, որքան նրա ձեռքբերած 

կարողություններով՝ շեշտը դնելով արդյունքի վրա, այսինքն՝ ինչ կարող է նա 

անել: Այս խնդիրը լուծելի է դառնում, երբ ուսուցումն իրականացվում է 

սովորողակենտրոն համակարգով։ 

1.3. ԳԵՂԱԳԻՏԱԿԱՆ ԴԱՍՏԻԱՐԱԿՈՒԹՅՈՒՆԸ 

ԿԵՆՍԱԲԱՆՈՒԹՅԱՆ ԴԱՍԵՐԻՆ                                                                                     

 Կենսաբանության դասընթացը դպրոցականների բարոյական և 

գեղագիտական դաստիարակության հիմնական տարրերից մեկն է: Ուսուցչի 

հիմնական խնդիրն է աշակերտին պատրաստել կյանքին, այսինքն՝ վարքագծին 

բնության, հասարակության, պետության մեջ։  

 Կենսաբանության դասավանդման ընթացքում գեղագիտական 

դաստիարակության հիմնական խնդիրները կապված են դպրոցականների մոտ 

բնության գեղեցկությունն ընկալելու, զգալու և հասկանալու ունակության 

զարգացմանը՝ նրա տարբեր դրսևորումներով։ Դրանք ձևավորվում են որպես անձի 

գնահատողական վերաբերմունք շրջապատող իրականության նկատմամբ և ունեն 

սոցիալական նշանակություն։ 

Դպրոցում գեղագիտական միջոցները կամ համակարգը շատ ընդարձակ են: 

Այդ համակարգի մեջ կարելի է դասել իմացությունը, ուսումնական բոլոր 

առարկաները, խաղը, ուսումնական աշխատանքը, ինքնագործունեությունը, 

գեղարվեստական գրականությունը, բնությունը, թատերական արվեստը և այլն, 

որոնք առանձին-առանձին մեծ դեր են խաղում սովորողների գեղագիտական 

դաստիարակության համար: 

Ուսուցչի խնդիրն է մշտապես խթանել ու զարգացնել սովորողների 

գեղագիտական իմացությունը, ակտիվացնել հատկապես նրանց մտածողությունը 

և այն ստուգել գործնականում: Առանց այսպիսի գործունեության անհնար է 

ձևավորել դպրոցականների գեղագիտական մտածողությունը: 

Սովորողների գեղագիտական դաստիարակության գործում անգնահատելի 

է բնության դերը: Չէ որ բնության պատկերները միշտ թարմ են, բնական: 

Բնությունը գեղեցկության իսկական աղբյուր է: Կ. Դ. Ուշինսկին գտնում է, որ 

երիտասարդ մարդու հոգու վրա ունեցած բնության ազդեցության ուժի հետ 

մանկավարժն անգամ չի կարող մրցել: Բնությունը ներգործում է երեխաների հոգու 

վրա, ազնվացնում նրանց զգացմունքները, ձևավորում նրանց հոգևոր կերպարը5: 

Այն օգնում է զարգացնելու նրանց գեղագիտական զգացմունքները, 

                                                             
5 Տե՛ս Ամիրջանյան Յու․ Մանկավարժություն (ուսումնական ձեռնրկ), Երևան, 2005, էջ 371։ 

դիտունակությունն ու երևակայությունը, ուշադրությունն ու ունակությունները: 

Ուրեմն, ուսուցչի խնդիրը պետք է լինի ամեն կերպ օգտագործել բնությունից 

ընձեռած բոլոր հնարավորությունները: Այդ նպատակով ուսուցիչը հաճախակի 

կազմակերպում է էքսկուրսիաներ, զբոսանքներ և պահանջում իր սաներից 

գրավոր նկարագրել իրենց դիտած ու զննած երևույթներն ու օբյեկտները և 

հաշվետվությամբ հանդես գալ դասի ժամին6: 

Ներկայացնեմ դասի օրինակ, որն անցկացրել եմ 7-րդ դասարանում` 

<<Բույսերի թագավորության ընդհանուր բնութագիրը>> թեմայի շրջանակներում: 

Դասն անցկացրեցինք աշնանային մի գեղեցիկ օր բնության գրկում` 

մարգագետնում, որն  ապշեցնում էր իր գույնզգույն և բազմազան 

բուսականությամբ: Դասարանը բաժանեցի խմբերի` ըստ աշակերտների 

նախասիրությունների և հանձնարարեցի յուրաքանչյուր խմբին հավաքել տարբեր 

բույսեր և ուսումնասիրել դրանց կառուցվածքը (վեգետատիվ և գեներատիվ 

օրգանները), պսակաթերթիկների, բաժակաթերթիկների կառուցվածքը, 

ծաղկաբույլերի տեսակները, արմատային համակարգերը: Աշխատանքի 

ընթացքում հատուկ ուշադրություն դարձրեցի սովորողների մոտ կենդանի 

օբյեկտների հետ աշխատելու գործնական կարողություններին 

(ուսումնասիրությունների կատարում, օբյեկտների և երևույթների համեմատում, 

եզրակացությունների և ընդհանրացումների ներկայացում, հերբարիումների 

ձևավորում): Աշակերտների մոտ բարձր հուզական տրամադրություն ստեղծելու 

նպատակով` աշխատանքի ընթացքում հնչում էր Վիվալդիի <<Տարվա 

եղանակները (աշուն)>> երաժշտական ստեղծագործությունը: Նաև մեջբերումներ 

արվեցին աշնան վերաբերյալ Վահան Տերյանի, Ավետիք Իսահակյանի 

բանաստեղծություններից: Ապա աշակերտների հետ միասին թվարկեցինք աշնան 

բնորոշ հատկանիշները (անկայուն եղանակ, խոնավության և տեղումների 

ավելացում, կարճ լուսավոր օր): Սակայն աշնան ամենաշքեղ հատկանիշը ծառերի 

վրա սաղարթի խայտաբղետ գունավորումն է, որը գրավեց բոլորի ուշադրությունը: 

Էքսկուրսիան ավարտվեց ընդհանրացնող զրույցով: Իսկ արդյունքների 

                                                             
6 Տե՛ս նույն տեղում։ 

ամփոփումից հետո կազմակերպվեց աշակերտների կատարած աշխատանքների 

ցուցահանդես: 

        Նմանատիպ էքսկուրսիաների կազմակերպումը նպաստում է աշակերտների 

գեղագիտական ճաշակի զարգացմանը, ձևավորում տարբեր երևույթները 

մեկնաբանելու կարողություն: 

Գեղագիտական դաստիարակության համակարգում կարևոր դեր են 

խաղում ճանապարհորդությունները դեպի գեղեցիկի աշխարհը՝ արշավները, 

դիտումները, բնության երևույթների վերլուծումը։ Այդ կերպ՝ երեխաները տեսնում 

են, թե ինչպես է ծնվում գեղեցկությունը, լսում բնության երաժշտությունը։ 

 Գեղագիտական դաստիարակությունը հիմնականում իրականացվում է 

կենսաբանության դասերին բնության կենդանի առարկաների կամ դրանց 

պատկերների օգտագործման միջոցով՝ կազմակերպելով սովորողների կողմից 

բնության գույների, հնչյունների և ձևերի բազմազանության անմիջական 

ընկալումը: Բնության, առարկաների, երևույթների գեղեցկությունը բացահայտելու 

համար ուսուցիչը կարող է օգտագործել նկարիչների նկարների 

վերարտադրություն փոքր ծավալով, բանաստեղծությունների ունկնդրում և այլն։ 

 Գեղագիտական դաստիարակության իրականացման ընթացքում պետք է 

ելնել նրանից, որ կենդանի բնության մեջ ամեն ինչ ներդաշնակ է, գեղեցիկ։ 

 Գեղագիտական դաստիարակությունն իրականացվում է 

կենսաբանության դասընթացի ողջ ընթացքում՝ սկսած առաջին դասերից։ 

 Օրինակ, «Կենդանիներ» բաժինը ուսումնասիրելիս, դպրոցականների մոտ 

գեղագիտական զգացումներ են առաջանում մանրադիտակի տակ կենդանի 

օրգանիզմների ցուցադրմամբ։ Դիտարկումները, ֆիլմերի ու տեսանյութերի 

դիտումները թողնում են անջնջելի դրական հույզեր։ 

 Դպրոցականները կարող են գեղագիտական մեծ հաճույք ստանալ 

կենդանական աշխարհի բազմազանության մասին դասից, երբ ուսուցիչը 

օգտագործում է պատկերներ և տեսանյութեր։ 

 Բնության գրկում կատարած էքսկուրսիաների ժամանակ՝ սովորողների 

ուշադրությունը պետք է հրավիրել այն փաստի վրա, որ դաշտը, մարգագետինը, 

անտառը մարդուն ավելի մեծ հաճույք են պատճառում, եթե լսվում են թռչունների 

ձայներ, անտառի խշշոց և այլն։ 

 Գեղագիտական դաստիարակության իրականացման գործում ուսուցչի 

հիմնական խնդիրն է սովորողների մեջ ձևավորել մարդկային գեղեցկության 

իդեալը: Գեղագիտության մեջ մարդկային գեղեցկության իդեալը ներդաշնակորեն 

զարգացած անհատականությունն է, որը համատեղում է ֆիզիկական 

կատարելությունը, հոգևոր և բարոյական արժեքները:  

               Բուսաբանության ուսումնասիրման ընթացքում գեղագիտական 

դաստիարակության արժեք է ներկայացնում տարատեսակ բույսերի կառուցվածքի 

ուսումնասիրությունը։ Օրինակ՝ ծաղիկի կառուցվածքը ուսումնասիրելիս, որպես 

զննական նյութ, կարող ենք ցուցադրումը կատարել հենց ծաղիկների կամ դրանց 

հերբարիումների վրա՝ դասի վերջում դրանք նվիրելով միմյանց։ 

 Գեղագիտական դաստիարակության մեջ մեծ նշանակություն ունեն 

դասասենյակի գեղեցիկ ձևավորումը։ Դասերի ընթացքում ուսումնասիրված 

բույսերի և կենդանիների գեղեցկության բացահայտումն օգնում է ուսուցչին 

ձևավորել բնության նկատմամբ հոգատար վերաբերմունք, ինչը շատ կարևոր է, 

քանի որ օրգանիզմների շատ տեսակներ անհետացել և շարունակում են 

անհետանալ մարդու մեղքով: Մարդը, ով ընկալում և զգում է գեղեցկությունն իր 

տարբեր դրսևորումներով, որպես կանոն, ունի կյանքի նկատմամբ բարձր 

բարոյական վերաբերմունք, հայրենիքի հանդեպ պատասխանատվության բարձր 

զգացում։  

             Կմախքը և մկանները ուսումնասիրելիս՝ ուսուցիչը սովորողներին 

ծանոթացնում է մի շարք կանոնների, որոնց հետևելով կարող ենք զարգացնել 

ճիշտ կեցվածքը, գեղեցիկ քայլվածքը, պահպանել եռանդը, մարմնի 

կենսունակությունը ողջ կյանքի ընթացքում: 

 Մարդու անատոմիան ուսումնասիրելիս կարևոր է շեշտադրել առողջ 

ապրելակերպը, անձնական հիգիենան, որի պահպանումը ևս նպաստում է 

սոցիալական վարքի դրսևորմանը, գեղեցիկի ձևավորմանը և զարգացմանը։ 

Այսպիսով, ամփոփելով ուսումնասիրության արդյունքները, կարող ենք 

փաստել, որ անգնահատելի է գեղագիտական դաստիարակության դերն ու 

նշանակությունը մարդու աշխարհայացքի ձևավորման, նրա համակողմանի ու 

ներդաշնակ զարգացման գործում: Ուսումնական առարկաների բազմաբնույթ 

միասնացումը, այսինքն` ճանաչողության ամբողջականության պահպանումը,  

ուսուցման արդյունավետության բարձրացման կարևորագույն գործոն է և 

ուսուցման արդիական նպատակ: 

ԵԶՐԱԿԱՑՈՒԹՅՈՒՆ 

 

Ազգային դպրոցի գլխավոր նպատակը մասնագիտական պատշաճ 

պատրաստվածություն ունեցող և համակողմանիորեն զարգացած,  

հայրենասիրության, պետականության և մարդասիրության ոգով դաստիարակված 

անձի ձևավորումն է, նրանց պատշաճ վարքի ու վարվելակերպի ձևավորումը: 

Գեղագիտական դաստիարակությունն աճող սերնդի համակողմանի զարգացման 

մասն է կազմում: Չի կարելի պատկերացնել աշակերտների մտավոր 

դաստիարակությունն առանց ուսումնասիրվող երևույթների գեղեցկության 

բացահայտման: 

Այսպիսով, հանրակրթական դպրոցում գեղագիտական դաստիարակության 

իրականացման հիմնախնդիրը պետք է դառնա դասապրոցեսի կարևոր 

բաղկացուցիչ մասը, քանի որ հենց դպրոցական տարիքն է ամենաորոշիչը 

գեղագիտական դաստիարակությանհամար: Այս տարիքում է ձևավորվում 

երեխայի աշխարհընկալումը, որն աստիճանաբար կերտում է անհատ: 

Անգնահատելի է գեղագիտական դաստիարակության դերն ու նշանակությունը 

մարդու աշխարհայացքի ձևավորման, նրա համակողմանի ու ներդաշնակ 

զարգացման գործում:  

Այս գործում ոչ պակաս կարևորություն ունի Կենսաբանությունը` կյանքի 

մասին գիտությունը: Հենց կյանքի մասին գիտություն լինելն ինքնին 

պարտավորեցնում է առավել խորն ու նպատակային  մոտեցում ցուցաբերել 

գեղագիտական դաստիարակության մեթոդների կիրառությանը կենսաբանության 

դասաժամերին: Բնության, կյանքի ծագման, բնական երևույթների, բուսական ու 

կենդանական աշխարհի ուսումնասիրությունը անհրաժեշտ է զուգակցել 

գեղարվեստական ստեղծագործությունների, քնարական բանաստեղծությունների,  

երաժշտության, կերպարվեստի, փիլիսոփայության ու հոգեբանության հետ: 

Գեղագիտական դաստիարակությունն օգնում է ճիշտ ըմբռնել կյանքի 

իմաստը, հասկանալ, թե ինչը և ինչպես պետք է փոխել կյանքում, ինչը պետք է 

պահպանել` որպես դրական, բարի, մարդասիրական: Բարդ է այդ գործընթացը, 

բազմաբնույթ, բայց դրա հետ մեկտեղ` գործուն և ստեղծարար:  

Ոսուցիչը պետք է սովորողների մեջ ոչ միայն ձևավորի գեղեցիկը զգալու, 

հասկանալու ունակություններ, այլև դաստիարակի այն ստեղծելու ու 

սերունդներին փոխանցելու պահանջներ, կարողություններ և 

հնարավորություններ: Կենսաբանության մեջ սա արտահայտվում է աշակերտների 

մեջ բնության հանդեպ հոգատարության և սիրո ձևավորման, պահպանման, 

բնության անգնահատելի դերի գիտակցման ու արժևորման սերմանումով: 

Աշակերտները պետք է գիտակցեն, որ բնության մաքրությունը պահպանելով, նոր 

ծառեր տնկելով, մշակելով, յուրաքանչյուր կենդանի էակի կարևորությունը 

բնության մեջ գիտակցելով` ոչ միայն էկոլոգիական հիմնահարցերին են լուծում 

տալիս, այլև կերտում են սեփական տեսակն ու բնավորությունը, բարոյական 

գծերը, հասարակության համար պիտանի մարդ լինելը: 

Գեղագիտականդաստիարակությանիրականացմաննպատակովկարևորում

ենքնպատակայինէքսկուրսիաներիուզբոսանքներիդերնունշանակությունը, 

որպեսարտադասարանայինաշխատանքներիկազմակերպմանեղանակ, ֆիլմերի, 

տեսանյութերի, զննական նյութերի 

օգտագործումը։Գեղագիտականդաստիարակությանհամակարգումկարևորդերենխ

աղումճանապարհորդություններըդեպիգեղեցիկիաշխարհը՝արշավները, 

դիտումները, բնությաներևույթներիվերլուծումը։ 

Այդկերպ՝երեխաներըտեսնումեն,թեինչպեսէծնվումգեղեցկությունը, 

լսումբնությաներաժշտությունը։ 

Վերոնշյալ խնդիրների լուծման, ուսումնական գործընթացի 

արդյունավետության բարձրացման նպատակով ներկայացնում ենք հետևյալ 

առաջարկությունները. 

 Դասապրոցեսի ընթացքում ստեղծել միջառարկայական կապ մյուս 

առարկաների հետ (գրականություն,կերպարվեստ,երաժշտություն):  

 Առավել շատ դասեր անցկացնել բնության գրկում, օգտագործել բնության 

ընձեռած բոլոր հնարավորությունները, կազմակերպել էքսկուրսիաներ, 

զբոսանքներ:  

Թվարկված բոլոր մոտեցումները կարևոր են անձի համակողմանի և 

ներդաշնակ զարգացումն ապահովելու, բարոյական, հայրենասիրական, 

գեղագիտական դաստիարակություն իրականացնելու գործում։ 

Գեղագիտական դաստիարակությունը երկարատև, բարդ և բազմակողմանի 

գործընթաց է: Նրա ձևերն ու մեթոդները բազմաբնույթ են և միայն բոլոր ձևերի 

ամբողջական կիրառման շնորհիվ կարելի է հասնել գեղագիտական 

դաստիարակության բարձր մակարդակի: 

ՕԳՏԱԳՈՐԾՎԱԾ  ԳՐԱԿԱՆՈՒԹՅԱՆ  ՑԱՆԿ 

 

1. Ամիրջանյան Յու․ Մանկավարժություն (ուսումնական ձեռնրկ), Երևան, 2005: 

2. Աստվածատրյան Մ. և ուրիշներ Բազմաբնույթ մտածողության տեսության 

կիրառումը ուսուցման վաղ շրջանում, Ար., ԱՅՐԵՔՍ, 2004, Ոսկան Երևանցի 

հրատարակչություն: 

3. Արնաուդյան Ա. և ուրիշներ Մասնագիտական զարգացման ձեռնարկ 

ուսուցիչների համար, Եր., 2004: 

4. Բալյան Ա.Դաստիարակության հոգեբանական հիմունքներ, Երևան, 1984: 

5. Բալյան Ա. Դպրոցականների գեղագիտական դաստիարակությունը, «Լույս» 

հրատարակչություն, Երևան, 1979: 

6. Գարդներ Հ. 

Բազմաբնույթմտածողությանտեսությանկիրառումըուսուցմանվաղշրջանում, 

ձեռնարկտարրականդպրոցիուսուցչիհամար, Երևան, 2001: 

7. Լիխաչև Բ. Դաստիարակության էսթետիկան, «Լույս» հրատարակչություն, 

Երևան, 1973: 

8. Հակոբյան Ա․ Գեղագիտական դաստիարակության առանձնահատկությունները 

կրտսեր դպրոցում, Մանկավարժական միտք, Երևան, 2013, 3-4: 

9. Հովսեփյան Վ. Ա. Գեղագիտական ուսմունքների պատմություն, Եր., 1979: 

10. Ներսիսյան Լ. Ս., Կրթություն և գեղագիտություն, Զանգակ–97 հրատ., Երևան, 

2002: 

11. Սողոմոնյան Լ. Կրտսեր դպրոցականի գեղարվեստական կրթության 

իրականացումը մանկավարժական գործընթացում, Եր., 2010 թ.: 

12. ՍուխոմլինսկիՎ. Ա. Պավլիշիմիջնակարգդպրոցը: Գյուղ. միջն. դպր. 

ուսումնադաստիարակչ. աշխատանքիփորձիընդհանրացում, Եր., Լույս, 1984: 

13. Գիտամեթոդական ամսագիր <<Մանկավարժություն>>, Երևան, ՀՀ ԿԳՆ 

Կրթության ազգային ինստիտուտ, 2012, 2014, 2015։ 

Համացանցային կայքեր 

1. www.aniedu.am: 

2. www.ktak.am: 

3. www.edu.am: 

 

 

http://www.aniedu.am/
http://www.ktak.am/
http://www.edu.am/

